
Kepimpinan Islam dalam Cabaran Empat Dimensi mengetengahkan gagasan
kepimpinan berteraskan nilai Islam dalam menghadapi dunia moden yang penuh
dengan cabaran dan ketidaktentuan. Berinspirasikan Surah al-Qasas ayat 26 serta
berpandukan al-Quran dan as-Sunnabh, karya ini menegaskan bahawa kepimpinan
merupakan amanah llahi yang menuntut sifat adil, berwibawa dan berintegriti.
Antara aspek penting yang dibincangkan ialah fleksibiliti dan kemampuan
adaptasi, iaitu keupayaan seorang pemimpin menyesuaikan diri dengan
perubahan serta membuat keputusan yang tepat berdasarkan konteks semasa.
Konsep al-Quwwah (kekuatan) turut dibincangkan sebagai keupayaan penting
yang diperlukan untuk mendepani cabaran era dinamik masa kini yang dicirikan
oleh empat cabaran utama — Volatility, Uncertainty, Complexity dan Ambiguity
(VUCA). Cabaran ini menuntut keseimbangan kekuatan mental, emosi, spiritual
dan fizikal agar kepimpinan Islam kekal teguh dan berkesan. Selain itu, karya ini
menekankan kepentingan penguasaan dalam kewangan Islam dan pengurusan
strategik Islam sebagai asas kepada tadbir urus yang telus, beretika dan
berlandaskan prinsip keadilan sosial. Pemimpin Islam juga diseru untuk
memainkan peranan aktif dalam memupuk kesatuan dan kesejahteraan
masyarakat, deml manfaat bersama organisasi, ummah dan negara. Ditulis
dengan pendekatan refiektif dan berasaskan nilal, buku Ini sesuai untuk pemimpin
organisasi, pentadbir awam, ahli akademik, pendidik, pelajar dalam bidang
pengurusan dan pengajian Islam, serta semua yang ingin memahami dan
menghayati konsep kepimpinan berasaskan iman, hikmah dan amanah,

PRAKATA

Buku ini merupakan hasil kerjasama antara dua institusi
pengajian tinggi, iaitu Universiti Teknologi Malaysia (UTM)
dan Universiti Islam Sultan Sharif Ali (UNISSA), Brunei.
Topik Repimpinan Islam dalam Cabaran Empat Dimenst yang diketengahkan
dalam buku ini membincangkan aspek penting dalam bidang
pengurusan, perniagaan serta pentadbiran Islam di dua negara yang
mempunyai kepelbagaian etnik, di mana Islam diangkat sebagai agama
rasmi. Kefahaman dan keharmonian antara pelbagai etnik amatlah
penting bagi membina motivasi, sekali gus mewujudkan persekitaran
kerja yang kondusif, produktif, sthat dan berdaya saing.

Buku ini ditulis dengan tujuan untuk mengupas keperluan
kepimpinan Islam dalam konteks organisasi, berpandukan al-Quran
dan as-Sunnah. Sebanyak enam tajuk utama dibincangkan,
merangkumi pelbagai aspek penting kepimpinan Islam dalam
menghadapi cabaran semasa. Antaranya termasuk adaptasi
kepimpinan berasaskan gaya para rasul, konsep al-Quwwah dalam
kepimpinan holistik, kompetensi dalam bidang kewangan Islam, prinsip
Islam dalam pengurusan strategik organisasi dan perniagaan, serta
peranan pemimpin kesatuan kerja dalam menangani konflik pekerja
untuk memelihara hubungan baik dan prestasi organisasi.

Kami berharap buku ini dapat memberikan manfaat yang luas
kepada para pembaca serta mendorong lahirnya pandangan dan
saranan kritis khususnya daripada mereka yang terlibat dalam bidang
kepimpinan, pengurusan, perniagaan dan pengajian Islam.

Setinggi-tinggl penghargaan diucapkan kepada semua pihak yang
telah memberikan sokongan dan dorongan dalam penerbitan buku ini,
khususnya warga Jabatan Timbalan Naib Canselor (Penyelidikan dan



x Prakata

Inovasi) UTM, Penerbit UTM Press dan Penerbit UNISSA. Semoga
buku in1 menjadi sumber inspirasi dan panduan kepada para pembaca
untuk memperkukuh peranan kepimpinan berdasarkan nilai-nilai Islam
yang mulia.

Siti Rahmah Awang
Universiti Teknologi Malaysia, Malaysia

Anis Malik Thoha
Universiti Islam Sultan Sharif Ali, Brunei

